
Deusto Business School helburua da Deusto Business School-Deustuko Unibertsitatean titulu ofizialak
eskuratzeko ikasketa planak egiten ari diren ikasleek aukera berdintasuna izatea. Horretarako, laguntza
ekonomikoa emango du, beka sistema baten bidez. Horrela, baliabide ekonomiko urriak dituzten eta ikasketetan
errendimendu akademiko ona erakutsi duten ikasleek ikasketetan errazago sartzeko eta/edo irauteko modua
izango dute.

Programa honen bidez, Ekonomia eta Enpresa Zientzien Fakultateko titulazioetarako bekak eskaintzeko.

Deustuko Unibertsitateak, bere Estatutu Orokorren 93. artikuluan azaldutako helburuari jarraiki, bere
baliabideen kargura osatu dezake bekak finantzatzeko beharrezko kopurua, eta, horretarako, urtero
aurrekontuaren zati bat bideratu horretara.

Deialdi honen helburua da bertako bi modalitateetako bakoitzaren kudeaketako prozedura ezartzea: DBS Bekak
graduondoko ikasketetarako.

Helburu hori kontuan harturik, hona hemen Programa honen bekak tramitatzeko eta jasotzeko bete beharko
diren baldintzak eta irizpideak, datorren 2026-2027 ikasturterako.

1. DEUSTO BUSINESS SCHOOL BEKAK GRADUONDOKO IKASKETETARAKO
1. Beken izaera.

1.1. Modalitate honetako Deustuko bekak diruzkoak izango dira, hau da, irakasgai berrien matrikularen
zenbatekoan (hasierako ekarpenean eta aitorpen-tasan izan ezik) deskontua egingo da. Deskontua % 50ra
artekoa izango da gehienez. Ikasturte guztiko zenbatekoa hainbat hiletako epetan zatituta ordaindu ohi da eta
hileroko ordainketa horietako bakoitzean aplikatuko da deskontua. Ekarpena kenduta.

1.2. Aurreko ikasturteetako irakasgai gainditu gabeen matrikula berritzeari dagokion zenbatekoari ez zaio bekarik
aplikatuko.

1.3. Beka urtebetekoa izango da eta graduondokoaren kostua osorik ordainduko du.

Ikasturte bat baino gehiagoko iraupena duten masterren kasuan, emandako beka lehenengo urteko 8
ordainketetan eta bigarreneko 4etan proportzionalki aplikatuko dela ulertuko da.

Beka Batzordeak bigarren urteko laguntza deuseztatu egin ahal izango du, eskura dagoen dokumentazioaren
arabera, aurreko ikasturteko errendimendu akademikoa ez dela egokia ikusten badu.

1.4. Beka hauek bateragarriak eta osagarriak dira erakunde publikoen laguntza eta bekekin. Hortaz, eskatzaileak
beste horietan ere egin ahal izango du eskaera.

1.5. Programa eta jatorri desberdinetako bekak bateragarriak izango badira ere, denak batera ezin izango dira
matrikulatutako ikasketen kostu erreala baino handiagoak izan.

1.6. Graduondoko ikasketetarako DBS Bekak lehiaketaz esleituko zaizkie balorazioan puntuazio globalik altuena
duten eskatzaileei, harik eta titulu bakoitzerako erabakitako beka kopurua osatu arte.

2. Baldintza akademikoak eta ekonomikoak.

2.1. Baldintza akademikoak.




Modalitate honetan araututako DBS Bekak eskatu ahal izango dituzte Deustuko Unibertsitateko DBSko
graduondokoen ikasketetan onartuta dauden eta masterrera sartzeko titulazioaren ikasketa espedientean batez
beste 10etik 6ko edo gehiagoko nota (edo baliokidea atzerriko tituluetan) duten ikasleek.

Horrez gain, aintzat hartuko dira curriculum vitae-a, masterra egiteko eskatzaileak azaltzen dituen motibazio
akademikoak eta pertsonalak, eta Deustuko Unibertsitatearekin duen lotura.

Ondoko graduondokoetan eska daiteke DBS beka:
- Enpresen Zuzendaritzako Unibertsitate Masterra
-  Giza Baliabideetako Unibertsitate Masterra
- Master’s degree in European and International Business Management
- Finantzetako Unibertsitate Masterra
- Jasangarritasunaren kudeaketako Unibertsitate Masterra

- Business Analytics Unibertsitate Masterra

2.2. Baldintza ekonomikoak.

2.2.1. Ikaslearen familiako errenta garbiak ezin izango ditu deialdi honetan ezarritako errenta eta ondare mugak
gainditu. Muga horiek idazki honen I. eranskinean jasotzen dira.

2.2.2. Familiako errenta kalkulatzeko irizpideak idazki honen Il. eranskinean xedatutakoak dira. Horretarako, hala
badagokio, atzerriko hautagaien egoera balioetsi egingo da, baldin eta aurretik aipatutako baldintzak haientzat
murrizgarriegiak badira.

2.3. Deialdi honetan ezarritako baldintza ekonomikoak eta akademikoak ez betetzeak ez du esan nahi
aurkeztutako beka eskaera tramitatuko ez denik.

3. Eskaerak aurkeztea.

3.1. Eskaerak horretarako dagoen inprimakian aurkeztuko dira. Inprimakia ikasleen esku egongo da Deustuko
Unibertsitatearen webgunean eta bi campusetako Beka Zerbitzuan. Behar den moduan bete eta eskatzen diren
agiri guztiekin batera aurkeztu beharko da. Ez dira onartuko eskaera inprimakian zehaztuta ageri diren
dokumentu guztiak ez dituzten eskaerak.

3.2. DBS Beka Programa egoki kudeatzeko, Beka Zerbitzuak beharrezko iruditzen zaizkion beste agiri batzuk
aurkezteko eska dezake.

3.3. Beka eskaera aurkezteak esan nahi du Deustuko Unibertsitateko Beka Zerbitzuak baimena duela ikasleak
emandako datu akademiko eta ekonomiko guztiak egiaztatzeko, eskura dituen bitarteko guztiez baliaturik.

3.4. Eskaerak Beka Zerbitzuak deialdi bakoitzerako ezarritako epeen barruan aurkeztu beharko. 2026-2027
ikasturteari dagokion deialdian, epea 2026ko maiatzaren 31n amaituko da.

3.5. Epe hori bete beharretik salbuetsita egongo dira ezustekoren bat dela eta egoera larria bizi dutenak,
adibidez: familia unitatearen sostengua den pertsona hil edo erretiratu bada, edo familiaren errenta-maila
nabarmen kaltetzen duten beste arrazoi batzuk gertatu badira eta deialdiko mugen azpitik geratu bada.

4. Eskaeren ebazpena.

4.1. Eskaerak sarrera-prozesuaren une desberdinetan ebatzi eta jakinarazi ahal izango dira. Uztailaren lehenengo
hamabostaldian eskabide guztiak ebatziko dira, eta, beraz, aldeko azken ebazpenak interesdunei jakinaraziko
zaizkie, informazio hori ohiko matrikulazio-epea amaitu baino lehen jakin dezaten. Aldeko ebazpenak
interesdunei jakinaraziko zaizkie, programarako eta bekarako eskaera-dataren arabera, hautagaiek informazio
hori matrikula egiteko ohiko epea amaitu baino lehen izan dezaten.

4.2. Beka Zerbitzuak idatziz jakinaraziko dio eskaeraren ebazpena ikasleari, hark Unibertsitateko Idazkaritza
Orokorrean emandako helbide elektronikora mezua bidalita.

4.3. Eskaera aurkezteak esan nahi du deialdi honen oinarriak onartzen direla, oso-osorik, bai eta hautagaiak
ebaluatzeko eta hautatzeko ardura duen Batzordearen epaia ere. Ebazpen horien aurka ezingo da errekurtsorik
jarri.

5. Bekadunen eskubideak eta betebeharrak.



DBS Beka jasotzeak ez du unibertsitateko ikaslearen erregimena aldatzen. Hala ere, bekadun izateak honako
eskubideak eta betebeharrak sortzen dizkio ikasleari.

5.1. Bekadunaren eskubideak.

5.1.1. Bekadunak eskubidea izango du bekari esleitutako onurak jasotzeko, bekan adierazitako epean matrikula
ordainketen portzentaje baten deskontua hartuz, baldin eta beka jasotzeko eskatzen diren baldintzak
mantentzen badira.

5.1.2. Bekadunek uko egin diezaiokete, edozein momentutan, jasotzen ari diren DBS bekari. Uko egite hori
formalizatzeko, bekadunak idazki bat bidali beharko du Deustuko Unibertsitateko Beka Zerbitzura.

5.1.3. Unibertsitateko lkaslearen Estatutuak ezarritakoa betez, bekadunari eskubide hau aitortzen zaio: izaera
pertsonaleko Datuak Babesteko Legeak eta berau garatzen dutenak araututako helburuetarako soil-soilik
erabiliko direla bere datuak.

5.2. Bekadunaren betebeharrak.

5.2.1. Deialdian ezarri diren betebeharrak onartzea eta betetzea.

5.2.2. Beka Zerbitzuari jakinarazi beharko dio datu pertsonaletan, harremanekoetan, ekonomikoetan edo
akademikoetan aldaketarik egonez gero beka eskaera egin zuenetik, bereziki halakorik gertatuz gero:

a) beka eskaera egiteko momentuan aitortutako egoera ekonomikoan aldaketarik gertatuz gero eta
horren ondorioz deialdian eskatzen diren errenta eta ondareko mugak gaindituz gero.

b) ikasketak utziz gero edo prozedura honen 2.1. artikuluan eskatzen den errendimendu akademikoa
eskasagoa izanez gero; ikaslearen borondateari egotzi ezin zaizkion arrazoiengatik bada, hori
frogatzeko agiriak erantsi beharko ditu.

5.2.3. Deustuko Unibertsitatearekin laneko harremana edukiz gero edo beste beka publiko edo pribatu batzuk
jasoz gero, aitortu egin beharko du.

6. Programan jarraitzea.

6.1. Bekak eman den graduondo osoan izango du indarra, baldin eta eskaera egitean zeuden baldintzak eta
ematea justifikatu zuten arrazoiak mantentzen badira.

6.2. Ikasketa horiek amaitzen dituenean, baja emango zaio ikasleari programan.
7 Beka etetea.

7.1. Bekadunak bekadun izateko baldintza akademikoak eta ekonomikoak edo beka jasotzeari lotutako
betebeharrak ez dituela betetzen egiaztatzen bada, dela hasieratik, dela une jakin batetik aurrera, beka jasotzeko
eskubidea bertan behera geldituko da eta itzuli egin beharko ditu bidegabe lortutako onurak.

7.2. Beka-eskaeran ikasleak emandako datuak egiaztatzean, egiazkoak ez direla ikusiz gero, zuzenak, osoak edo
benetakoak ez direlako, eta/edo aurkeztutako dokumentazioa faltsua delako, bekadun izateari utzi egingo dio
atzeraeraginezko ondorioarekin eta erabakia atzeraezina izango da. lkasleak berehala utziko dio beka jasotzeari
eta bidegabe jasotako onura guztiak itzuli beharko ditu. Gainera, ezin izango du DBS Beka Programan eskaera
gehiagorik aurkeztu.

7.3. lkasleari ikasketa jakin batzuetarako eman zaionez beka, ikasketa horietan matrikulatutako ikasle izaera
galduz gero, bai matrikula deuseztatu delako, bai ikasketak desagertu direlako, automatikoki utziko dio beka
jasotzeari eta galdu egingo ditu bekari dagozkion eskubideak.

11l. BEKAREN KUDEAKETA
1.- Beka Batzordea.

1.1 Beka programaren kudeaketak Deustuko Beka Programetarako prozedurari jarraituko dio, Unibertsitateko
Elkarteko errektoreordearen 2019ko ekainaren 12ko 1/2019 Ebazpenean ezarritakoa.

1.2 Programaren kudeaketarako, Beka batzordea eratuko da. Batzordearen buru Ikasleen arloan eskumena duen
errektoreordea izango da, eta Beka Zerbitzuko zuzendariak, Deusto Business School-eko dekanotza taldeko kide
batek eta Unibertsitateko Beka Zerbitzuko kide batek -hori izango da Batzordeko idazkaria- osatuko dute.

1.3. Beka Batzordearen zereginak hauek izango dira:



1.3.1. Ikasturte bakoitzerako egoki irizten diren Beken deialdia egitea eta, horretarako, proposatutako beka
kopurua jakinaraztea.

1.3.2. Beketarako aurkeztutako eskaeren aldeko edo kontrako ebazpena ematea.

1.3.3. Prozedura honetan eskaerak aurkezteko eta bekak jasotzeko ezarritako betebeharrak betetzen ez diren
kasuen inguruko irizpena ematea eta ebaztea.

1.3.4. Ikasturte bakoitzean, programari dagozkion datu estatistikoak ateratzea eta haien jarraipena ebaluatzea,
eta emaitzak unibertsitateko agintariei ematea.

1.3.5. Prozedura hau praktikan jartzearen ebaluazioa egitea eta hobetzeko ekimenak proposatzea.

1.3.6. Ebazpen honen I. eta Il. eranskinetan jasotako datuak eguneratzeko proposamena egitea ikasturte
bakoitzean, programako hurrengo beka-deialdia zabaldu aurreko lauhilekoan, gutxienez, hurrengo ikasturtean
erabiliko diren errenta eta ondareko mailarik altueneko erreferenteak eta familiaren errenta kalkulatzeko
irizpideak ezartzeko.

1.4. Beka Batzordeak gehiengoz hartuko ditu erabakiak, eta batzordeburuaren kalitateko botoak ebatziko du
berdintasuna dagoenean.

2. Programaren tramitazioa.

2.1. Unibertsitateko Beka Zerbitzua eta, hala behar izanez gero, Beka Zerbitzua arduratuko dira eskaeren
tramitazio lan guztiak egiteaz. Gainera, kontsultak artatu eta hobetzeko proposamenak helaraziko dizkiote
Batzordeari.

AZKEN XEDAPENAK

Lehenengo azken xedapena.

Deustuko Beka Batzordea arduratuko da esleitutako funtsak egoki banatzeaz, Beka Zerbitzuaren bidez.

Beka eskaera aurkezteak esan nahi du Deustuko Unibertsitateko Beka Zerbitzuak baimena duela ikasleak
emandako datu guztiak egiaztatzeko, eskura dituen bitarteko guztiez baliaturik.

Daturen bat eman ezik edo faltsuak emanez gero, emandako beka bertan behera geratuko litzateke eta itzuli
egin beharko lirateke jasotako laguntza guztiak.

Bigarren azken xedapena. Bateragarritasuna.

Beka hauek erakunde publikoetako deialdi orokorretakoekin bateragarriak dira. Hori dela eta, eskatzaileek
biak eskatu beharko dituzte derrigor. Espainiar ikasleek eta Estatuan abenduaren 31ren aurretik egoitza
baimena duten atzerritarrek bi bekak eskatu ahal izango dituzte.

Programa eta/edo jatorri desberdinetako bekak bateragarriak izango badira ere, denak batera ezin izango dira
matrikulatutako ikasketen kostu erreala baino handiagoak izan.

Hirugarren azken xedapena. Datuen babesa.

Deustuko Unibertsitateak (IFZ: R4868004E) tratamenduaren arduradun gisa tratatzen ditu prozesu honetan
eskatzen diren datu pertsonalak, eta honako hauek dira haren identifikazio-datuak:

Unibertsitate etorbidea, 24 - 48007 Bilbao

Telefonoa: 94 413 94 30

Datuen tratamenduari buruzko eskubideak erabiliz eskabideak bidaltzeko kanala: privacidad@deusto.es ¢é
Datuen babeserako ordezkaria: e-maila: dpo@deusto.es

Datu pertsonalen tratamenduaren helburua laguntza ekonomikoak eta bekak kudeatzea da, bai eta, hala
badagokio, Deustuko Unibertsitatearen jarduera eta zerbitzuei buruzko informazioa baliabide fisiko eta
elektronikoen bidez bidaltzea ere.



Datuak tratatzeko legitimazioa bekaren eskaerarekin eta haren oinarrien erregulazioarekin ezarritako
harremana eta interes legitimoa da, hala badagokio, dibulgazio-informazioa bidaltzeko, Datuak Babesteko
679/2016 (EB) Erregelamendu Orokorraren 6.1.b) eta f) artikuluen arabera.

Datu pertsonalak ez zaizkie jakinaraziko hirugarren pertsonei edo erakundeei, salbu eta tratamendu honen
eremuan legezko betebehar bat betetzen badute, edo hitzartutako erakundeei edo bekaren sustatzaileei,
Datuak Babesteko 679/2016 (EB) Erregelamendu Orokorraren 6.1.b) eta c) artikuluen arabera.

Ez da datu pertsonalen nazioarteko transferentziarik egingo, salbu eta beken deialdia egiten duen erakundea
Europako Esparru Ekonomikotik kanpoko estatu batean egoitza duen erakundea bada, deialdiaren oinarriekin
bat etorriz.

Datu pertsonalak espedientea izapidetzen den bitartean gordeko dira, harik eta artxibatu arte. Une horretan,
blokeatu egingo dira, aplikatzekoa den araudi espezifikoak eskatutako aldien arabera, eta datu pertsonalak
kudeatzearen eta tratatzearen ondoriozko erantzukizunak eskatzeari buruzko epeen arabera. Datu horiek
konfidentzialtasunez tratatuko dira, eta segurtasuneko neurri teknikoen eta antolaketa-neurrien mende
egongo dira.

Interesdunak eskubidea du Deustuko Unibertsitatea berari dagozkion datu pertsonalak tratatzen ari ote den
baieztatzeko, datu horiek eskuratzeko, datu okerrak zuzentzeko eskatzeko edo, hala badagokio, datuak
ezabatzeko eskatzeko, besteak beste, jasotako helburuetarako beharrezkoak ez direnean, datuen
tratamendua mugatzeko eskatzeko eta aurka egiteko. Horretarako, posta elektroniko bat bidali beharko du
privacidad@deusto.es helbidera, eta posta arruntez ere bai, www.deusto.es helbidean dagoen pribatutasun-
atariko "Eskubideen babesa" atalean adierazten den bezala. Era berean, erreklamazio bat aurkeztu ahal
izango dio Datuak Babesteko Agintaritza eskudunari, bereziki bere eskubideak erabiltzean ez badu lortu.

Eskatzailea da egiazko datuak emateaz arduratzen dena, halako moldez non daturen bat falta izanez gero edo
faltsutuz gero, beka bertan behera gera baitaiteke. Eskatutako baldintzak betetzen direla egiaztatzeko beste
senide edo hirugarren pertsona batzuei ematen zaizkien datuei dagokienez, eskatzaileak beharrezko baimena
izan behar du pertsona horiei datu horiek jakinarazteko arrazoiaren berri eman aurretik, aurreko apartatuetan
adierazitako informazioaren arabera. Deustuko Unibertsitatea salbuetsita geratzen da hirugarrenei
informazioa emateko betebehar horretatik, Datuak Babesteko 679/2016 (EB) Erregelamendu Orokorraren
14.5 artikulua aplikatuz, eta betebehar hori bekaren eskatzaileari dagokio.

Laugarren azken xedapena.

Deialdi hau 2026ko urtarrilaren 12an sartuko da indarrean.

BEKA ZERBITZUA



| eranskina:

Errentaren eta ondarearen mugak. 2026/2027 ikasturtea

1. muga:
Famil:gduer;itkateko 1 ) 3 4 5 6 7 3
Gehienezko errenta 17.124 29.230 39.677 47.120 52.666 56.854 60.996 65.119
Baldintza: lkasketetan sartzeko batez besteko nota 6 edo handiagoa izatea.
Zuzkidura: % 40ra arteko laguntza.
Errenta muga hau gaindituz gero, %20rainoko beka izaten jarraitu ahal izango da, errenta eta batez besteko
notaren baldintza hauek betetzen badira.
2. muga:
Famil:gduer;itkateko 1 ) 3 4 5 6 7 3
Gehienezko errenta 18.680 31.888 43.284 51.403 57.454 62.022 66.541 71.039
Baldintza: Ikasketetan sartzeko batez besteko nota 7 edo handiagoa izatea.
Zuzkidura: % 20ra arteko laguntza.
3. muga:
Famil:gduer;itkateko 1 ) 3 4 5 6 7 8
Gehienezko errenta 21.015 35.874 48.695 57.829 64.635 69.775 74.859 79.919
Baldintza: Ikasketetan sartzeko batez besteko nota 8 edo handiagoa izatea.
Zuzkidura: % 20ra arteko laguntza.
4. muga:
Famil:gduer;itkateko 1 ) 3 4 5 6 7 3
Gehienezko errenta 23.351 39.860 54.105 64.254 71.817 77.528 83.177 88.799

Baldintza: Ikasketetan sartzeko batez besteko nota 9 edo handiagoa izatea.
Zuzkidura: % 20ra arteko laguntza.

2.- Ondarearen eta enpresa jardueren muga

a) Hiri finkak: Hiri finken katastroko balioak, guztira, ezin izango dira 42.900 euro baino gehiagokoak izan.

Ohiko etxebizitza ez da kontuan hartuko.

b) Landa finkak: Landa finken katastroko balioak, guztira, ezin izango dira 13.300 euro baino gehiagokoak

izan, familia unitateko kide bakoitzeko.

c) Balore higigarriak: Kapital higigarriaren etekina ezin izango da 2.100 euro baino gehiagokoa izan.

d) Enpresa jarduerak: Jarduera ekonomien urteko fakturazioaren bolumena ezin izango da 169.470 euro

baino gehiagokoa izan.

Ondarearen elementu bat baino gehiago hartu behar badira kontuan, elementu bakoitzaren ehunekoa
kalkulatuko da, dagokion mugarekiko. Ehuneko horien batura ezin izango da izan 100 baino handiagoa.




Il. eranskina:
Familia errenta kalkulatzeko irizpideak. 2026-2027 ikasturtea

1.- Kide konputagarriak.

a)

b)

c)

d)

e)

Honako hauek dira kide konputagarriak: aita, ama, legezko tutorea, eskatzailea, eta etxean bizi diren 26
urtetik beherako neba-arreba ezkongabeak.

Beste hauek ere izan daitezke kide konputagarriak: ekonomikoki familia unitatearen menpe dauden 26
urtetik gorako neba-arrebak eta etxe berean bizi diren gurasoen aurreko ahaideak.

Kide konputagarri dira, halaber, kide bat berriro ezkontzeagatik, edo bestelako bizikidetza moduren
batengatik, etxe berean bizi diren pertsonak; eta, beraz, haien errentak eta ondarea ere hartuko dira
kontuan.

Eskatzailea familiarengandik independizatu bada, ondo egiaztatu beharko du bere egoera. Halakoetan
kide konputagarritzat hartuko dira berarekin bizi diren pertsonak, bizikidetza mota edozein dela ere.

Hala ere, Beka Batzordeak baloratu egingo du benetako emantzipazioa dagoen ala ez, ekarritako agiriak
kontuan hartuta, bekaren eskaeraren inguruko ebazpenari begira.

2.- Familia errentak.

a)

b)

<)

d)

e)

Familia errenta familia unitateko kide guztiek lortutako diru sarreren multzoa da. Familia errenta
kalkulatzeko Pertsona Fisikoen Errentaren gaineko Zergaren (PFEZ, aurrerantzean) azkeneko aitorpena
hartuko da kontuan eta formula hau erabiliko da: sarrerak = 'zerga oinarri orokorra' + 'aurrezkiaren
zerga oinarria' - 'kuota likidoa'. PFEZ zergatik salbuetsita dauden diru sarrerak ere hartuko dira kontuan,
halakorik edukiz gero.

PFEZerako aitorpenik aurkeztu ez denean, errenta kalkulatzeko, edozein bidez (lana, langabezia,
pentsioa, etab.) lortutako diru sarrera guztiak batuko dira eta PFEZerako atxikitako zenbatekoak eta
gastu kengarriak kenduko dira.

Enpresa eta lanbide jardueren etekinak kalkulatzeko, benetako errentagarritasuna hartuko da kontuan
eta ez fiskala.

Espainian bizi ez diren ikasleen kasuan, errentak aztertzeko jatorrizko herrialdeko dokumentazio ofizial
baliokidea hartuko da kontuan.

Nolanahi ere, aitortutako errentak eta eskatzaileak eta dagokion familia unitateak beren gain hartzen
dituzten gastuak bat etorri beharko dira.

3.- Familia errentaren gaineko kenkariak.

Behin familia errenta kalkulatuta, honako kenkariak egin ahal izango zaizkio:

a)

b)

3.000 euro, eskatzailea eta haren familia unitateko beste kide bat Deustuko Unibertsitatean aldi berean
egonez gero Graduko edo Unibertsitate Masterreko titulazio ofizialak ikasten. Kenkari hori, gehienez
ere, 9.000 eurokoa izango da.

Familiako kide konputagarrien errentaren % 50, eskatzailea, sostengu nagusia kidea eta haren
ezkontidea edo bikotekidea kenduta.



